
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ 2001 ԹՎԱԿԱՆԻ ՄԱՐՏԻ 14-Ի N 192 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
 
 
Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2006 թվականի նոյեմբերի 23-ի «Հուղարկավորությունների կազմակերպման և գերեզմանատների ու դիակիզարանների շահագործման մասին» Հայաստանի Հանրապետության օրենքով նախատեսված կարգերը, կանոնները և գերեզմանի վկայականի ձևը սահմանելու մասին» N 1910-Ն որոշման N 6 հավելվածում կատարել հետևյալ փոփոխությունները.

1)  6-րդ կետը շարադրել հետևյալ խմբագրությամբ.
 «6. Հասարակության և պետության հանդեպ հատուկ ծառայություններ ունեցած քաղաքացիների թաղման, գերեզմանի բարեկարգման, մահարձանի և հուշատախտակի պատրաստման և տեղադրման ծախսերը կատարվում են Հայաստանի Հանրապետության վարչապետի որոշմամբ՝ Հայաստանի Հանրապետության պետական բյուջեով այդ նպատակների համար նախատեսված միջոցների հաշվին` մասնավորապես`

ա. հուղարկավորության և թաղման հետ կապված ծախսերը կատարելու համար տրամադրվում է հանձնաժողովի ներկայացրած ծախսերի նախահաշվի հիման վրա  հաշվարկված`  1700,0 հազ. դրամից ոչ ավելի գումար.

բ. մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար տրամադրվում է առաջարկվող էսքիզային տարբերակի (N 1 ձև) հիման վրա հաշվարկված 2277.41 հազ. դրամ հաստատագրված գումար.
գ. հուշատախտակի պատրաստման և տեղադրման աշխատանքների իրականացման համար տրամադրվում է առաջարկվող էսքիզային տարբերակի (N 2 ձև) հիման վրա հաշվարկված 342.11 հազ. դրամ հաստատագրված գումար»։
2) 6.1-ին կետը շարադրել հետևյալ խմբագրությամբ. 
«6.1. Գերեզմանի բարեկարգման, մահարձանի, հուշատախտակի պատրաստման և տեղադրման աշխատանքների իրականացման համար սույն կարգի 6-րդ կետի «բ» և «գ» ենթակետերով նախատեսված գումարները հանձնաժողովի կողմից որոշման ընդունման պահից 6-ամսյա ժամկետում տրամադրվում են հանգուցյալի հարազատներին (առաջին հերթի ժառանգներին, իսկ նրանց բացակայության դեպքում երկրորդ հերթի ժառանգներին) կամ նրանց կողմից լիազորված անձանց (անձին) կամ հանձնաժողովի կողմից լիազորված կազմակերպությանը` որպես աջակցություն»: 

2. Ուժը կորցրած ճանաչել Հայաստանի Հանրապետության կառավարության 2001 թվականի մարտի 14-ի «Հայ մշակույթի, գիտության, հասարակական-քաղաքական գործիչների հուղարկավորության ծախսերը փոխհատուցելու մասին» N 192 որոշումը:
3.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2015 թվականի հունվարի 1-ից հետո ծագող (ծագած) հարաբերությունների վրա:

 

	 
ՀՀ մշակույթի նախարար
	Հասմիկ Պողոսյան

	
	


Տեղեկանք

Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ փոփոխություններ կատարելու և  2001 թվականի մարտի 14-ի N  192  որոշումն ուժը կորցրած ճանաչելու մասին 

Հայաստանի Հանրապետության կառավարության որոշման նախագծի ընդունման վերաբերյալ
	Առաջարկության հեղինակը
/ ստացման ամսաթիվը/


	Առաջարկության և դիտողության պարզաբանումը

	ՀՀ մշակույթի նախարարության պարզաբանումները և հիմնավորումները

15.12.2014թ.

01/7-70014հ
	Նախագծի (այսուհետ` Նախագիծ) վերաբերյալ ՀՀ ֆինանսների նախարարությունը հայտնում է հետևյալը.

 1.«Իրավական ակտերի մասին» ՀՀ օրենքի (այսուհետ` Օրենք) 37-րդ հոդվածի 2-րդ մասի համաձայն` առաջարկում ենք Նախագծում նախատեսել նախաբան:

 2. ՀՀ կառավարության 23.11. 2006թվականի N 1910-Ն որոշմամբ հաստատված N 6 հավելվածի 6.1-րդ կետի համաձայն` հասարակության և պետության հանդեպ հատուկ ծառայություններ ունեցած քաղաք ացիների գերեզմանի բարեկարգման, մահարձանի, հուշատախտակի պատր աստման և տեղադրման աշխատանքների իրականացման հա մար նախատեսված գումարները հանձնաժողովի կողմից որոշման ընդունման պահից 6-ամսյա ժամկետում տրամադրվում են հանգուցյալի հարա զատներին (առաջին հերթի ժառանգներին) կամ նրանց կողմից լիազորված անձանց (անձին)` որպես աջակցություն:  Մինչդեռ որոշմամբ կար գավորված չէ առաջին հերթի ժառա նգների բացակայության դեպքում ում պետք է տրամադրվի աջակցությունը: Ուստի այս կապակցությամբ առաջ արկում ենք Նախագծում նախատեսել համապատասխան դրույթ:

1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմ անադրությանը:


2. Նախագիծը  համապատասխանում է հավասար և ավելի բարձր իրավա բանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնութ յուններ առկա չեն:

4.  Իրավական ակտում համա պատասխան լրացումներ կա տարելու անհրաժեշտությունն առ կա է: 

5. Նախագծում անհրաժեշտ բոլոր հար ցերը կարգավորված են:
6. Նախագիծն իր մեջ Հայաստանի Հան րապետության կառավարության 2009 թվականի հոկտեմբերի 22-ի «Նորմա տիվ իրավական ակտերի նախ ագծերի հակակոռուպցիոն բնագա վառում կարգավորման ազդեցության գնա հատման իրակա նացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոն ները  պահպանված  են:

Նախագծի վերաբերյալ դիտողություններ և առաջարկություններ չկան։
	Ընդունվել է և կատարվել է լրացում :

    Ընդունվել է 

ի գիտություն :

Ընդունվել է
 ի գիտություն


